
Sharhin Sakataren Gwamnatm Amirka, John Kerry da Sakataren
Harkokin Waje, Philip Hammond
A watan Maris na 2015

Kwanan nan masu jefa Kuri’a fiye da miliyan 70, na Nijeriya, za su kada Kuri’ar
zaba wa Kasar shugaban da zai yi shekaru hudu. ko mai ci, Shugaba Goodluck ne,
ko dan takarar ‘yan adawa, Janar Muhammadu Buhari ne, ya rage na jama’ar
Nijeriya da su yanke hukunci. A fadin duniya kuma, abokan Nijeriya, za su
dunKule wuri guda, domin yi ma ta fatan kasancewar zaben cikin kwanciyar lafiya,
da adalci da gaskiya, kuma — duk wanda ya samu — sauran za zu amince da
sakamakonsa.

Akwai kyawawan dalilan da za su sanya duniya ta zura idanu kan Nijeriyar, a
wannan tsaka mai wuya, da kuma dalilin da za mu hada hannu, domin taimaka wa
zaben na gaskiya da amana. Nijeriya ce Kasar da ta fi kowace gudanar da mulkin
demokradiyya a Afrika, kuma dukan abinda ya faru a can, sai ya shafi wucewar
kan iyakokinta. Nasarar zaben, da gudanar da shi, lami lafiya, ba tare da tayar da
hankali ba, da kuma barin kowa ya bayar da ta sa gudunmawar, da nuna hakiKanin
yawan alkalumman zaben, da ma nuna dattakun ‘yan takara, zai kyautata
al’amurran yankin da kuma hanzarta ci gaba da wadata. Har ila yau, zaben zai

kasance abin tarihin da Nijeriya za ta yi, ga martabobin mulkin demokradiyya, da
kuma nuna Kyamar muguwar Kungiyar nan ta Boko Haram, da sauran wadanda za
su bayar da shawarwari, ko haddasa tashin hankali.

A matsayinmu, na abokai da kuma Kawayen mulkin na demokradiyyar Nijeriya,
muna roKon zaben na shugaban Kasa da wakilan majalisu, zai ci gaba, kamar
yadda aka tsara, a ranar 28 ga watan Maris; kada a jinkirta wannan muhimmin
zabe. Mun damu, matuKa, kamar yadda daukacin ‘yan siyasar Nijeriya suka lura,
game da muhimmancin rantsar da sabon shugaba, bisa ga yadda tsarin mulki ya
tanada, a ranar 29 ga watan Mayu.

Hakika, mu damu, kamar ‘yan Nijeriya da duk abinda ya shafi tashin hankali, ko
wanda ya shafi zaben ko makamancinsa. A 2011, mutane fiye da 800, suka mutu, a
tashin hankalin bayan zabe, kuma a kwanan nan, Kididdiga ta nuna cewa, rabin
jama’ar Nijeriya sun damu da irin tsokalar fadan siyasar da ake yi, a wannan
lokacin. Abin armashin shine Shugaba Jonathan da Janar Buhari, suna ta nanatawa,
da kuma bayyanawa, a fili, kan sadaukar da kawunansu, ga zaman lafiya, kafin, da
lokacin zaben da kuma bayansa. Dukan ‘yan takarar sun sha alwashi bisa ga
dagewa kan bin dokoki, wajen nuna damuwarsu, da ka iya tasowa, game da irin
yadda aka gudanar da zaben. Babu shakka, su — da magoya bayansu — sun rike
wannan alkawarin. Ya kamata a yanke hukuncin zabubbukan a akwatunan Kuri’a,
wanda, idan har ya yi KAmari, to, a tafi kotu; amma ba tursasa wa kowa ba.
Mutunta dokoki da sharuddan na tsarin mulki, da ‘yancin Hukumar Zabe ta Kasa,
mai Zaman Kanta, ita ce hanyar da ta dace, kuma hanya, tilo, da za ta tabbatar da
hanyar magance Kalubalen dake gaban Nijeriya.

Kasashen da muke wakilata, Kasar Amirka da Ingila, na gagarumin taimaka wa
alkawarin da ‘yan takarar ta Nijeriya suka dauka. Dole zabubbukan su yi hukunci,
bisa ga dokoki. Ya kuma nuna cewa, duk mutumin da ya haddasa tashin hankali, a
kowane rukuni, ko ya nemi yin amfani da Karfin da tsarin mulki bai ba shi ba, to,
zai gwamnace kida da karatu, kuma ya fahimci cewa, al’amarin ba zai yi ma sa
dadi ba, a nan cikin gida da waje.

Bayan kuma zaben, ya kamata a mayar da hankali ga wanda ya samu nasara,
amma, a duk wani mulkin demokradiyya, wanda ma aka kayar yana da gagarumar
gudunmawar da zai bayar. Babu wanda ke tsammanin wani shugaban siyasa zai
noKe, daga abinda ya yi imani da amanna da shi, kuma hakKin duk wanda aka
kayar ne, da ya amince da abinda jama’a suka zaba, da bayar da shawarar hada kai
na fuskantar barazanar da ta shafi Kasa. Irin wannan shugabancin Nijeriya ke
bukata.



Gudanar da zaben gaskiyar da adalci, ba shine, kadai, ke tabbatar da mulkin
demokradiyya ba, har ma wadansu mas’alolin dake da muhimmanci —
musamman yanzu, a Nijeriya. Wannan, wata Kasa ce, dake da arzikin albarkatu da
Allah ya yi wa baiwar yawan jama’a. Kuma shugabanninta masu Kwazo ne, kamar
yadda suka nuna, a rigakafin yaduwar cutar Ebola, a Kasarsu — wanda ya ceto
dubban rayuka. Kusan tattalin arzikinta na bunKasa, kuma sauran sassan Kasar ba
su da damuwa. Amma, har ya zuwa yanzu, tashe-tashen hankula na mayar da
Nijeriya baya, ga Katon gibi a tsakanin tajirai da talakawa, ga rashin tsaro ga
talakawa, da Karancin wutar lantarki, da tirKa-tirKar aikin gwamnati, da katutun cin
hanci da rashawa. Kalubalen ta sanya Kasar tana fada wa tashin hankalin cikin
gida, ciki har da satar jama’a, da kashe-kashen rayuka da sauran ta’asar da
Kungiyar Boko Haram ke yi. Gwamnatin Nijeriya mai zuwa, na bukatar taimakon
dukan jama’a, domin magance wannan Kalubale, kuma hadin kanta zai sawwaka
al’amurra, ta fannin tsaro, ga makKwabtanmu da sauran Kasashen dake bayar da
taimakon da ya kamata.

Muna roKon daukacin ‘yan Nijeriya, da su lura da Kyamar wadanda ke KoKarin
haddasa rikici, da hada kan Kasa, domin kare ta’addanci da samar da wadata, mai
dorewa, da kuma ‘yancin da dukan jama’ar Nijeriya ke bukata.

